
Gerardo Duyan(September 20,1958)
 
Former employee of united pulp and company
Give myself to my vocation as pastor
Entered different Bible college and seminary
Presently president, Christian education director, Mission director, bible teacher,
writer.

Ang Aking Lola
 
Ang kanyang boses, minsan nakakatawa
Parang nasasamid,  tubig aniya
Malaki ang panahong tinahak ng karanasan
Ang aking lola, Yolanda ang pangalan
 
Sa umaga tulog pa ang aking magulang
Siya na ang naglalampin, ng aking katawan
Kapag nakahiga sa dibdib niya
Ang butiki, madalalas na kinakanta
 
Mas Masaya kapag kasama si ate Ia
Tatawagin kami ni lola, tayo na
Ako ang unang lalabas,
Magtatakbuhan kami sa bakuran
 
Taran taran taran taran taran taran
Yun ang masayang awitan
Sa loob ng bakuran
Dama ko ang kagalakan
 
Io, kapag narinig ko ang aking pangalan
Ano po yon lola sigaw ko naman
Kumuha ka ng malunggay
Huwag yung magulang
 
Ang sarap balik balikan tinig ni Lola,
Walang kasingsaya na makasama
May dalang pasalubong umaga pa lang
Kapag namili kasama si didang
 
Ang saya ng aming tahanan,
Kapag si Lola ay nandiriyan
Maligaya ang buhay
at may kapayapaan
 
Gerardo Duyan

Ang Duyan Sa Puno
 
Ang Duyan sa Puno
 
Madalas makita na si lolo ay namamahinga,
sa Duyang yari sa kupas na abaka.
Malamig ang simoy sa lilim ng punong mangga,
kung todo hilik yakap yakap ang unan niya.
 
Masarap makita ang ganitong tanawin,
kapag ang nakaraan ko'y gugunitain.
Tinig ni lolo ay madalas maririnig,
sa pangaral na talagang  paulit ulit
 
Masaya talaga, buhay ko'y napakasaya,
ang kamusmusan ko sa piling niya.
Kahit anong gusto, pilit ibibigay,
huwag lang ang apo ay magtampo sa kanya.
 
Kendi, at maraming mga kakanin
tiyak si lolo ay may bitbit para sa akin
Tubig na malamig at sarsi,
balot naman, kapag sumapit ang gabi.
 
Anong ligaya kapag may lolong nagmamahal,
kaya nais mo’y oras ay tumagal
Salamat lolo aking inuusal
alam ng Diyos kung gaano kita kamahal
 
Dapit hapon sa duyan ding iyon,
ang lolo ko'y pumanaw duon.
Di alam dahil sa kamusmusan,
kung ano ang kabuluhan ng kamatayan.
 
Lumipas ang panahon sa puno ding yaon,
may bagong duyan at ako ang naroon.
May tinig akong narinig, lolo sabay lingon,
si Mika, gerome Ia at Io ay naglalaro duon.
 
 
Napabuntung hininga, at aking nadama,

napakaligaya pala kapag Lolo ka na.
Ngayon alam ko, kapag si lolo ay nasa duyan
ang sulyap niya sa akin ay kanyang kaligayahan.
 
Gerardo Duyan

Little Things
 
Little things
 
A little becomes big,
When the circumstance leads.
A person with greed,
Everything is a need.
 
Small fire without care,
Broke out like a flare.
Small little fire of unfair,
Succumbed the house with despair.
 
Little things, becomes big,
If not aware of it.
Neglecting your child’s need,
Violating the family’s creed.
 
If recognized things rightly
Short comings are realized greatly
Correcting the priorities neglected,
Old outlook on life renovated,
 
A little becomes big.
By changing our perspective.
Despair becomes hope,
When your heart aflame with care.
 
Gerardo Duyan

Na Onse
 
Kapag salitang onse, parang lugi,
kulang ng isa para maging dose
Mainam naman kung hahatiin sa dalawa,
alisan ng isa sampu maging tig lilima
 
Hindi magandang pakinggan kung onse,
parang laro o sugal na may madadali.
Kaya nag isip ako bakit nga ba onse,
ito ba talaga ang kapalaran ng isang babae?
 
Si Dading ay na onse, sana ay naging dose
namatay ang isa kaya sa onse pumirmi.
Family planning kahit na  epektib
naluma kay tatay Amado, malaki ang dibdib
 
Si Huseng langgam ang huli,
sabi pagka latak tiyak walang silbi
Hoy! Adamson iyan aming pinagmamalaki
katestista, matiyaga ang buhay ay mabuti
 
Si Juvy huwag mamatahin
ang ganda ay pang beauty queen
Pang sampu sa amin
ang ugali wala kang babaguhin
 
Kapag pag-uusapan ay maka nanay,
Si Yoly ang pang siyam mayumi, malumanay.
Anumang mangyari, hanap ay si nanay
Cavite at tundo para lang kapit bahay
 
Kapag may nanganak, o na barangay,
tiyak ang pang walo ang tangay tangay
Editha, bilin mo nga sa botika, punta ka ng hospital,
laging present, di babagal bagal.
 
Si Rene ay pang pito ay may wido,
Dahil magaling na karpintero.
Maliit man o malaking gusali,
tiyak mabilis na mayayari.

Ang pang-gitna ay kakaiba,
pang anim man at nasa gitna nila.
Sa bokasyon ay pumaling,
ang pag paglilingkod ang minagaling.
 
Ang hiyas at rosas ng mga duyan
katabi ni inay, umaraw  ma't umulan
ang pang lima ay si Emma
ang pagmamahal sa ina ay madarama.
 
Galing at Talino wala akong masasabi
ang kapatid kong ito, ay cum laude
Pang apat ngunit, parang bata pa kung mamasdan
Pastor Arthur Duyan po ang kanyang Pangalan
 
Teka muna baka ako'y may nakalimutan
yun palang pangatlo ay si Boy Duyan
Magaling mangusap, pala kaibigan
lahat ng tao sa road siya ang sumbungan
 
Estetsayd na Filipina, talagang Englisera
Galing ba naman ng London aming pangalawa
Hiyas na mamahalin ang ganda,
matulungin mapagmahal sa mga anak at ina
 
Kung si Fernando poe ang naging idolo ko,
Si Ernesto na siyang pang una ay di patatalo.
Siya ang nagtaguyod sa amin ng kami'y maliliit
ginhawa ng buhay kanyang pinipilit
 
Onse nga kung tawagin,
mapalad naman ang magulang namin.
Pumanaw man si Ama, aming sinisikap
ang mag-kaisa kaming lahat.
 
Gaya ng abakada kung basahin
Ang isa hanggang labing isa kung bilangin
Ang onse ay naging blessing
Sa buhay namin si Lord ang purihin

Gerardo Duyan

